
Аннотация

Мақолада текислагич-юмшаткич параметрларининг мақбул қийматларини асослаш бўйича ўтказилган эксперимен-
тал тадқиқотларнинг натижалари келтирилган. Олинган натижалар бўйича талаб даражасидаги иш сифатини, яъни 
ишлов берилган қатламда ўлчами 25 мм.дан кичик фракциялар миқдори камида 80 фоиз, тупроқнинг зичлиги 1,1–1,2 
г/см3 оралиғида ва дала юзасидаги нотекисликларнинг баландлиги кўпи билан 3 см бўлишини кам энергия сарфлаган 
ҳолда таъминлаш учун текислагич-юмшаткич кесувчи пичоқларининг узунлиги 60–70 мм оралиғида, улар орасидаги 
кўндаланг ва бўйлама масофалар мос равишда 60–80 мм ва 150 мм бўлиши лозимлиги аниқланган.

Таянч сўзлар: текислагич-юмшаткич машинаси, кесувчи пичоқлар, улар орасидаги кўндаланг ва бўйлама масо-
фалар, тупроқнинг уваланиш сифати, зичлиги, дала юзасидаги нотексликларнинг баландлиги, лаборатория-дала                    
қурилмаси. 

ВЛИЯНИЕ ПАРАМЕТРОВ ВЫРАВНИВАТЕЛЯ-РЫХЛИТЕЛЯ
НА ЕГО АГРОТЕХНИЧЕСКИЕ И ЭНЕРГЕТИЧЕСКИЕ

 Аннотация
В статье приведены результаты проведенных экспериментальных исследований по обоснованию оптимальных па-

раметров выравнивателя-рыхлителя. По полученным результатам установлено, что для обеспечения требуемого каче-
ства работы, необходимо: чтобы количество фракций  размером меньше 25 мм составляло не менее 80 %, плотность 
почвы была в пределах 1,1-1,2 г/м3, а высота неровностей поля - не более 3 см при минимальных затратах энергии, 
длина режущих ножей выравнивателя-рыхлителя должна составлять в пределах 60-70 мм, поперечны и продольны 
расстояния между ними должно быть соответственно 60-80 мм и 150 мм.

Ключевые слова: выравнивающе-рыхлительная машина, режущие ножи, поперечное и продольное расстояние, 
качество крошения почвы, плотность, высота неровностей на поверхности поля, лабораторно-полевая установка.

IMPACT OF LEVELER-RIPPER PARAMETERS ON 
AGROTECHNICAL AND ENERGY WORK INDEXES

M.M. Xalilov
Abstract

The article presents the results of carried out experimental studies to substantiate the optimum values of leveler-rippers’ 
parameters. According to the results obtained, it was established that to ensure the required quality of work, i.e. so that the 
number of fractions smaller than 25 mm is not less than 80 %, the soil density is within the limits of 1.1–1.2 g/m3, and the height 
of the unevenness on surface of the field is not more than 3 cm with minimal energy expenditure, the length of leveler-ripper 
should be within the range of 60–70 mm, the transverse and longitudinal distance between them should be respectively 60–80 
mm and 150 mm.

Key words: leveler-ripper machine, cutting blade, transverse and longitudinal distance between them, quality of crumbling 
of soil, density, height of unevenness on surface of the field, laboratory-field installation.

УЎТ 631.31

Кириш. Ерларни экишга тайёрлашдаги асосий ва-
зифалардан бири уруғларни сифатли экилиши ва 

текис униб чиқишини таъминлаш учун бевосита экиш 
олдидан дала юзасини текислаш, талаб даражасида 
зичлаш ва ундаги йирик кесакларни майдалаб, майин                         
тупроқ қатламини ҳосил қилишдан иборат. Ҳозирги вақт-
да кўрсатиб ўтилган агротехник тадбирларни бажариш 

учун ўрта БЗСС-1,0 ҳамда оғир БЗТС-1,0 ва БЗТХ-1,0 
тишли бороналар, РВН-8,5 текислагич-зичлагич, ВП-8,0 
экиш олди текислагичи, МВ-6,0 ва МВ-6,5 молатекисла-
гичлар қўлланилади [1].

Аммо кўп ҳолларда улар томонидан дала юзасидаги 
кесаклар етарли даражада майдаланмаслиги ва экиш 
даврида улар, яъни майдаланмай қолган кесаклар се-

ялка эккичларининг нотекис юришига ва уруғларнинг ҳар 
хил чуқурликка тушишига сабаб бўлмоқда. Бунинг оқиба-
тида уруғлар тўлиқ униб чиқмайди, униб чиққан ниҳоллар 
эса бир текис ривожланмайди. Бунга йўл қўймаслик учун 
фермер ва деҳқон хўжаликларида экиш олдидан ерлар қў-
шимча 2–3 марталаб молаланади ва бороналанади. Бу ўз 
навбатида ерларни экиш учун тайёрлашда ёнилғи, меҳнат 
ва эксплуатацион харажатлар сарфининг ошиши, тупроқ-
нинг ортиқча зичланиши, ундаги намнинг йўқолиши ва 
экиш муддатларининг чўзилиб кетишига олиб келади. Яна 
шуни таъкидлаш ўринлики, мавжуд молалар ва тишли бо-
роналардан ташкил топган агрегатлар тиркама бўлганлиги 
сабабли катта узунликка эга, фойдаланиш учун ноқулай, 
юқори материалҳажмдорлик, паст маневрчанлик ва иш 
унумига эга, катта бурилиш майдонини талаб этади ҳамда 
бороналарни тиқилиб қолган ўсимлик қолдиқлари ва бего-
на ўтлардан тозалаш қўл кучи билан бажарилади. Булар-
дан ташқари мола ва тишли бороналардан ташкил топган 
агрегатларни бир даладан иккинчи далага ўтказиш ҳам 
қўшимча қўл кучи ва транспорт воситасини талаб этади. 

Олиб борилган изланишлар мола ва тишли борона-
лардан ташкил топган агрегатларнинг таъкидланган кам-
чиликлари молаларнинг ишчи сиртларини махсус кесувчи 
пичоқлар билан жиҳозлаш ҳамда тишли бороналар ўр-
нига тишли ёки планкали ғалтакмолаларни қўллаш йўли 
билан бартараф этилиши мумкинлигини кўрсатди. Бунда 
дала юзасидаги кесаклар молаларнинг ишчи сиртларига 
ўрнатилган пичоқлар томонидан кесилиб ва ғалтакмо-
ланинг планкалари ёки тишлари билан эзилиб қўшимча 
майдаланади [2]. Натижада материал-энергия ҳажмдор-
лик камаяди, агрегатнинг маневрчанлиги ва иш унуми 
ортади, ундан фойдаланиш осонлашади, салт юришлар 
учун сарфланадиган вақт камаяди. 

Ерларни  экишга тайёрлашда қўлланиладиган те-
кислагичлар ва юмшаткичларни яратиш ҳамда уларни 
такомиллаштириш бўйича М.А.Ахмеджанов, В.Н.Со-
колов, А.Т.Эгамов, Б.К.Утепбергенов, А.Н.Коперин,                                                                                                                                  
А.И. Кученко, Ю.И. Кузнецов, М.С. Чекусов, К. Мухаммад-
содиқов, М.П.Калимбетов, И.А.Иноятов, И.Т.Эргашев, 
Ў.П.Бобоев С. Аминов, И.З. Носиров, А.О. Хаджи-Мурод
ов, С. Аминов, А.Д. Нуриддинов ва бошқалар томонидан 

илмий тадқиқот ишлари олиб борилган ва бунинг нати-
жасида РВН-8,5 текислагич-зичлагич, ВП-8,0 экишолди 
текислагичи, МВ-6,0, МВ-6,5 ва НО-2,1.000 мола текис-
лагичлар, текис сиртли, планкали, тишли ғалтакмолалар 
ишлаб чиқилган [3, 4, 5, 6, 7, 8, 9, 10, 11, 12, 13, 14, 15, 
16, 17, 18, 19, 20, 21, 22]. Лекин юқорида таъкидлагани-
миздек, бу агрегатлар қўлланилганда белгиланган агро-
техник талабларни тўлиқ бажарилмаслиги кузатилади. 
Шулардан келиб чиққан ҳолда ишлаб чиқилган текислагич-                                                                                                                    
юмшаткич пахта, дон ва такрорий экинларни экиш учун 
ерларни тайёрлашда қўлланилади даладан бир ўтишда 
унинг юзасини текислайди, зичлайди ва ундаги йирик ке-
сакларни майдалаб, майин тупроқ қатламини ҳосил қилиб 
кетади, яъни тупроқ экишга тайёр ҳолга келтирилади.

Масаланинг қўйилиши. Ушбу мақолада текислагич- 
юмшаткич параметрлари тупроққа ишлов берилганда 
ўлчами 25 мм. дан кичик фракциялар миқдори камида 
80 фоиз, тупроқ зичлиги 1,1–1,2 г/см3 оралиғида ва дала 
юзасидаги нотекисликларнинг баландлиги кўпи билан                                
3 см бўлишини кам энергия сарфланган ҳолда таъмин-
лаш учун кесувчи пичоқ узунлиги, улар орасидаги  кўн-
даланг ва бўйлама масофаларини мақбул қийматларини 
асослаш бўйича ўтказилган экспериментал тадқиқотлар-
нинг натижалари баён этилган. 

Ечиш усуллари. Экспериментларни ўтказишда баҳо-
лаш мезони сифатида тупроқнинг уваланиш даражаси, 
зичлиги, дала юзасидаги нотексликлар баландлиги ва те-
кислагич-юмшаткичнинг тортишга солиштирма қаршилиги 
олинди ҳамда улар Tst 63.02.2001ва Tst 63.03.2001меъ-
ёрий ҳужжатлар асосида аниқланди.

Тадқиқот натижалари. Белгиланган экспериментал 
тадқиқотларни ўтказиш учун махсус лаборатория-дала 
қурилмаси тайёрланди (1-расм). У осиш қурилмаси (1) би-
лан жиҳозланган текислагич (2) ва унинг таг қисмига ўрна-
тилган кесувчи пичоқлар (3) дан ташкил топган. Қурилма 
пичоқлар изларининг кенглиги ва улар орасидаги бўйлама 
масофани ўзгартириш ҳамда унга турли узунликка эга бўл-
ган пичоқларни ўрнатиш имкониятига эга этиб ишланди.

 Лаборатория-дала қурилмаси (кейинчалик текисла-
гич-юмшаткич)га  узунлиги 50, 60, 70 ва 80 мм тишлар ҳам 
тайёрланди (2-расм). 

1-осиш қурилмаси; 2-текислагич; 3-кесувчи пичоқлар.
1-расм. Лаборатория-дала қурилмасининг олд (а) ва ён (б) томонидан кўринишлари

1, 2, 3, 4 - узунлиги 50, 60, 70 ва 80 мм бўлган кесувчи пичоқлар
2-расм. Узунлиги турлича бўлган кесувчи пичоқлар

Текислагич-юмшаткичнинг иш кўрсаткичларини аниқ
лаш бўйича тажрибалар институт тажриба хўжалигининг 
далаларида ўтказилди. Тажрибаларни ўтказишдан олдин 
0–5, 5–10 ва 10–20 см қатламлардаги тупроқнинг намлиги 
мос равишда  12,27; 12,95 ва 15,92 фоизни, қаттиқлиги 
0,32; 0,36 ва 0,75 МПа. ни  ва зичлиги 0,92; 1,03 ва 1,31    
г/см3 ни ташкил этди.

Тажрибаларда пичоқлар орасидаги бўйлама ва кўн-
даланг масофаларни ҳамда улар узунлигини тупроқнинг 
уваланиш сифати, зичлиги, дала юзасидаги нотекислик- 
ларнинг баландлиги ҳамда текислагич-юмшаткичнинг 
тортишга қаршилигига таъсири ўрганилди. Бу кўрсат-
кичлар Tst 63.02:2001 “Испытания сельскохозяйственной 
техники. Машины и орудия для поверхностной обработки 
почвы. Программа и методы испытаний”  ва Tst 63.03.2001 
“Испытания сельскохозяйственной техники. Методы 
энергетической оценки машин” бўйича аниқланди.

Текислагич-юмшаткичнинг тортишга қаршилигини 
аниқлашда унинг осиш нуқталарига ўрнатиладиган юқо-
ри, пастки ўнг ва чап тензобармоқлардан фойдаланилди.  

Тажрибалар ўтказилишидан олдин ва ўтказиб бўлин-
гандан кейин тензобармоқлар тарировка қилинди. Бун-
да тортувчи винтли механизм ва махсус тайёрланган 
платформадан фойдаланиб, пастки ўнг ва чап тензобар-
моқларга 0–10 кН оралиқда 1,0 кН интервал билан ва 
юқори тензобармоққа 0–5 кН оралиқда 0,5 кН интервал 
билан юкланишлар берилди. 

Олинган натижалар бўйича текислагич-юмшаткичнинг 
солиштирма, яъни унинг ҳар бир метр қамраш кенглигига 
тўғри келадиган қаршилиги аниқланди.  

Тажрибаларни ўтказишда текислагич-юмшаткич ТТЗ-
80 тракторига агрегатланиб ишлатилди.

Тажрибаларни ўтказишда назарий тадқиқотлар на-
тижаларидан келиб чиққан ҳолда текислагич-юмшаткич 
кесувчи пичоқларининг узунлиги 10 мм интервал билан 
50 мм.дан 80 мм.гача, улар изларининг кенглиги 20 мм 
интервал билан 40 мм. дан 100 мм. гача, улар орасидаги 
бўйлама масофа 25 мм интервал билан 125 мм.дан 200 
мм.гача ўзгартирилди. Ҳар бир вариант агрегатнинг 6 ва 
9 км/соат тезликларида ўтказилди. Бундан ташқари бир 
параметр ўзгартирилганда бошқа параметрлар    доимий, 
яъни ўзгармас бўлди.

Текислагич-юмшаткичнинг 
кесувчи пичоқлари узунлиги-
ни унинг иш кўрсаткичларига 
таъсири. Бу тажрибаларни ўт-
казишда кесувчи пичоқлар ора-
сидаги кўндаланг масофа 60 мм, 
бўйлама масофа эса 175 мм  этиб 
қабул қилинди.    

Тажрибаларни ўтказиш учун 
2-расмда келтирилган кесувчи пи-
чоқлардан фойдаланилди.

Тажрибаларда олинган маълу-
мотлар 1-жадвалда келтирилган. 
Келтирилган маълумотлар таҳли-
ли шуни кўрсатадики, кесувчи пи-
чоқлар узунлигини 50 мм. дан 80 
мм. гача ортиши тупроқнинг увала-
ниш сифатини яхшиланиши, яъни 
ўлчами 50 мм. дан катта фракция-

1- жадвал
Текислагич-юмшаткич кесувчи пичоқлари 

тирма  
қарши-
лиги, 
кН/м

фракциялар
ўлчамлари, мм

>50 50-25 <25

V=6 км/соат бўлганда

50 8,74 16,42 74,84 1,22 2,14 2,37

60 6,83 13,54 79,63 1,21 2,44 2,41

70 5,74 12,52 81,74 1,19 2,86 2,53

80 5,43 5,93 88,64 1,18 2,96 3,01

V=9 км/соат бўлганда

50 7,32 14,08 78,60 1,21 2,22 2,44

60 6,43 13,24 80,33 1,21 2,34 2,54

70 4,92 10,24 84,84 1,19 2,42 2,67

80 4,32 5,45 90,23 1,18 3,14 3,14

лар миқдорини камайиши, ўлчами 25 мм. дан кичик фрак-
циялар миқдорини эса ортишига ва текислагич-юмшаткич-
нинг тортишга солиштирма қаршилигини ортишига олиб 
келган.

Бунинг асосий сабаби шуки, кесувчи пичоқларнинг 
узунлиги ортиши билан улар томонидан ишлов берила-
диган тупроқ ҳажми ортади. Кесувчи пичоқлар узунлигини 
ортиши билан тупроқнинг зичлиги камайган, дала юзаси-
даги нотекисликларнинг баландлиги  эса ортган. Бу асо-
сан пичоқлар узунлиги ортиши билан текислагич-юмшат-
кич текисловчи қисмининг тупроққа таъсири камайиши 
ҳисобига юз беради. 

Агрегат ҳаракат тезлиги 6 км/соатдан 9 км/соатгача 
ошганда текислагич-юмшаткичнинг тортишга қаршилиги 

ортган ва тупроқни уваланиш сифати яхшиланган, яъни 
ишлов берилган қатламда ўлчами 25 мм. дан кичик фрак-
цияларнинг миқдори ортган, ундан катта бўлган фрак-
циялар миқдори эса камайган. Бу тупроқ  томонидан иш 
органларига таъсир этувчи инерция ва иш органлари то-
монидан эса тупроққа берилаётган зарба кучларининг ор-
тиши ҳисобига юз беради.

Кесувчи пичоқлар орасидаги кўндаланг масофа-
ни текислагич-юмшаткичнинг иш кўрсаткичларига 
таъсири. Бу тажрибаларни ўтказишда кесувчи пичоқлар 
узунлиги 70 мм ва улар орасидаги бўйлама масофа эса 
175 мм этиб қабул қилинди.

Тажрибаларда олинган натижалар 2-жадвалда кел-
тирилган. Улардан кўриниб турибдики, кесувчи пичоқлар 
орасидаги кўндаланг масофани 40 мм. дан 100 мм. гача 
ўзгариши тупроқнинг уваланиш сифатини ёмонлашувига, 
яъни майда фракциялар миқдори камайиб, катта кеса-
клар миқдори ортишига олиб келган. 

Бунинг сабаби шундаки, кесувчи пичоқлар орасидаги 
кўндаланг масофа ортиши билан дала юзасидаги катта 
кесакларни пичоқлар томонидан кесилиш эҳтимоли кама-
яди. Кесувчи пичоқлари орасидаги кўндаланг масофа 40 
мм бўлганда улар орасига тупроқ тиқилиши ва бунинг на-
тижасида текислагич олдидан тупроқ уюми ҳосил бўлиши 
кузатилди. Бу масофа 60–100 мм оралиғида бўлганда бу 

2-жадвал
Кесувчи пичоқлар орасидаги кўндаланг масофанинг 

текислагич-юмшаткичнинг иш кўрсаткичларига 
таъсири

Текис-
лагич- 

юмшат-
кичнинг 

тор-
тишга 

солиш- 
тирма  
қарши-
лиги, 
кН/м

фракциялар
ўлчамлари, мм

>50 50-25 <25

V=6 км/соат бўлганда

40 3,83 5,53 90,64 1,15 3,16 2,89

60 4,82 7,83 87,35 1,17 2,96 2,55

80 7,96 12,74 79,30 1,19 2,72 2,40

100 8,94 16,44 74,62 1,21 2,60 2,27

V=9 км/соат бўлганда

40 3,53 5,14 91,33 1,13 3,36 3,91

60 4,61 6,95 88,44 1,15 2,90 2,82

80 7,44 11,86 80,70 1,17 2,50 2,73

100 8,33 13,32 78,35 1,19 2,42 2,52
ҳодиса кузатилмади. 

Кесувчи пичоқлар орасидаги кўндаланг масофа орти-
ши билан текислагич юмшаткичнинг тортишга солиштир-
ма қаршилиги камайган. Чунки юқорида таъкидлангани-
дек кесувчи пичоқлар орасидаги кўндаланг масофа 40 мм 
бўлганда текислагич олдида тупроқ уюми ҳосил бўлган 
бўлса, бу масофа 60 мм ва ундан катта бўлганда бу ҳо-
диса юз бермаган.

Кесувчи пичоқлар орасидаги кўндаланг масофани 
ортиши тупроқ зичлиги ва дала юзасидаги нотексликлар 
баландлигининг ортишига олиб келган. Буни кесувчи пи-
чоқлар орасидаги кўндаланг масофа ортиши билан улар-
нинг тупроққа таъсири камайиб, текислагичнинг тупроққа 
таъсири ортиши билан тушунтириш мумкин. 

Кесувчи пичоқлар орасидаги бўйлама масофани те-
кислагич-юмшаткичнинг иш кўрсаткичларига таъсири. 
Бу тажрибаларни ўтказишда кесувчи пичоқлар узунлиги 
70 мм ва кесувчи пичоқлар орасидаги кўндаланг масофа 
80 мм этиб қабул қилинди. Тажрибаларнинг натижалари 
3-жадвалда келтирилган. 

Уларнинг таҳлилидан кўриниб турибдики, иш органлари 
орасидаги бўйлама масофа 125 мм.дан 200 мм. гача орт-
ганда тупроқнинг уваланиш сифати ва зичлиги ортган, дала 
юзасидаги нотексликларнинг баландлиги ҳамда текисла-
гич-юмшаткичнинг тортишга қаршилиги камайган. Чунки ке-
сувчи пичоқлар орасидаги бўйлама масофа 125 ва 150 мм 
бўлганда улар орасига тупроқ ва ўсимлик қолдиқларининг 
тиқилиши натижасида текислагич-юмшаткич иш жараёни-
нинг бузилиш ҳолатлари кузатилди.

Ишлаб чиқилган дастлабки талаблар бўйича текис-
лагич-юмшаткич машинаси қўлланилганда ишлов берил-
ган қатламда ўлчами 25 мм. дан кичик фракциялар миқ-
дори камида 80 фоиз, тупроқнинг зичлиги 1,1–1,2 г/см3 

3-жадвал
Кесувчи пичоқлар орасидаги бўйлама масофани 

текислагич-юмшаткичнинг иш кўрсаткичларига 

Ке
су

вч
и 

пи
чо

қл
ар

 о
ра

си
-

да
ги

 б
ўй

ла
м

а 
м

ас
оф

ас
и 

,м
м

Тупроқ фракция-
ларининг

миқдори, % Туп- 
роқ-
нинг 
зич-
ли-
ги,

г/см3

Дала 
юза-

сидаги 
ноте-

кислик- 
ларнинг 
баланд- 
лиги,см 

Текис-

тор-
тишга 

солиш- 
тирма  
қарши-
лиги, 
кН/м

фракциялар
ўлчамлари, мм

>50 50-25 <25

V=6 км/соат бўлганда

125 6,73 6,83 80,80 1,10 3,96 2,72

150 5,45 8,42 82,70 1,12 3,32 2,43

175 4,26 11,85 87,32 1,19 2,96 2,30

200 3,43 12,47 89,74 1,19 2,68 2,30

V=9 км/соат бўлганда

125 6,35 12,73 80,92 1,15 3,58 2,83

150 5,22 11,83 82,95 1,18 3,14 2,57

175 3,54 8,04 88,42 1,21 2,42 2,45

200 2,84 6,93 90,23 1,21 2,36 2,45
оралиғида бўлиши, дала юзасидаги нотексликларнинг                                                                                                        
баландлиги 3 см. дан ошмаслиги ҳамда текислагич-        
юмшаткичнинг тортишга солиштирма қаршилиги мумкин 
қадар кам бўлиши лозим. 1–3-жадвалларда келтирил-
ган маълумотлар бўйича бунга эришиш учун кесувчи пи-
чоқларнинг узунлиги 60–70 мм оралиғида, улар орасидаги 
кўндаланг ва бўйлама масофалар мос равишда 60–80 мм 
ва 150 мм бўлиши лозим.



"Irrigatsiya va melioratsiya" jurnali №3(13).2018
75

ҚИШЛОҚ ХЎЖАЛИГИНИ МЕХАНИЗАЦИЯЛАШ

Хулоса. Ўтказилган экспериментал тадқиқотларда 
олинган натижалар бўйича текислагич-юмшаткич ма-
шинасининг кесувчи пичоқларининг узунлиги 60–70 мм 
оралиғида, улар орасидаги кўндаланг ва бўйлама масо-
фалар мос равишда 60–80 мм ва 150 мм оралиғида бўл-
ганда тупроққа кам энергия сарфлаган ҳолда талаб да-

ражасида ишлов берилишига эришилинади, яъни ўлчами 
25 мм. дан кичик фракциялар миқдори камида 80 фоиз, 
тупроқнинг зичлиги 1,1–1,2 г/см3 оралиғида, дала юзаси-
даги нотекисликларнинг баландлиги  3 см. дан кам бўли-
ши таъминланади, текислагич-юмшаткич машинасининг 
тортишга солиштирма қаршилиги камайишига эришилди. 

